
PENJELASAN BERHUBUNG 

DAKWAAN BAHAWA UNIVERSITI TIDAK MENGIKTIRAF GRADUAN KV TANPA SPM 

 

Transformasi Pendidikan Vokasional (TPV) bertujuan mengarusperdana pendidikan 

vokasional setanding dengan aliran pendidikan perdana. Transformasi ini mencorak landskap 

baharu kepada sistem pendidikan negara yang berteraskan  pencapaian kompetensi 

kemahiran dan akademik. Matlamat TPV melahirkan tenaga kerja separuh mahir dan mahir 

dengan sasaran 70% ke pasaran kerja, 20% melanjutkan pengajian dan 10% menjadi 

usahawan. 

 

 

 

Pindaan Akta Pendidikan (Akta 550) telah diluluskan Dewan Rakyat (1 April 2015) dan Dewan 

Negara (29 April 2015) dan berkuatkuasa mulai Januari 2012. Penjenamaan sekolah 

menengah vokasional kepada kolej vokasional (KV) dengan penggunaan kurikulum baharu 

iaitu Kurikulum Standard Kolej Vokasional (KSKV). KSKV mematuhi Standard Kemahiran 

Pekerjaan Kebangsaan (pengiktirafan dari Jabatan Pembangunan Kemahiran-JPK) dan 

Agensi Kelayakan Malaysia (Malaysian Qualifications Agency atau MQA). Program KV 

mengambil masa 4 tahun 3 bulan dan mengandungi latihan industri (4 bulan) dihujung 

pengajian. 

Lepasan PT3 yang mengikuti Program KV dianugerahkan Sijil Vokasional Malaysia (SVM) 

daripada Lembaga Peperiksaan selepas 2 tahun pengajian. SVM digunakan sebagai syarat 

kemasukan ke program Diploma Vokasional Malaysia (DVM). SVM juga telah mendapat 

pengiktirafan daripada Jabatan Perkhidmatan Awam sebagai kelayakan untuk bekerja di 

sektor awam.  

 

 
 

 

Dasar Kementerian Pendidikan Tinggi (KPT) untuk kemasukan ke Diploma (Tahap 4, 

Kelayakan Kerangka Malaysia (KKM)) iaitu lulus SPM/SPMV dengan mendapat sekurang-

kurangnya kepujian dalam tiga mata pelajaran atau Lulus Sijil dalam bidang berkaitan (Tahap 

3, KKM) atau kelayakan lain yang diiktiraf setaraf dengannya. Sehubungan dengan itu, 

penyetaraan SVM dengan 3 kredit SPM oleh Lembaga Peperiksaan telah digunakan 

sebagai syarat kelayakan untuk kemasukan ke program Ijazah Sarjana Muda bagi pelajar 

cemerlang. 

 

 

 

Penyetaraan Sijil Vokasional Malaysia 

(SVM) dengan 3 Kredit Sijil Pelajaran 

Malaysia (SPM) : 

i. PNGK Akademik   : 3.33; 

ii. PNGK Vokasional : 3.67; 

iii. Kepujian Bahasa Melayu (1104); 

iv. Kompeten semua Modul Vokasional 

 

Sebanyak 15 KV Rintis (satu KV bagi setiap negeri) telah melaksanakan 16 program DVM 

mulai tahun 2012.  Kesemua program yang ditawarkan oleh 15 KV Rintis telah mendapat 

Perakuan Akreditasi Sementara (MQA01).  

 

Proses penilaian bagi pengiktirafan penuh program (MQA02) ke atas 15 KV Rintis telah 

dilaksanakan mulai September 2016 dan berakhir pada Disember 2016. Keputusan 

pengiktirafan penuh program ini akan hanya diperoleh pada tahun 2017. 

Seramai 2273 orang pelajar kohot pertama berjaya menerima diploma pada Majlis 

Konvokesyen Kali Pertama yang telah diadakan pada 24 hingga 26 Ogos 2016 di Universiti 

Sains Islam Malaysia (USIM). Graduan KV telah menerima pengiktirafan daripada industri dan 

sebanyak 83.1% telah mendapat pekerjaan mengikut bidang dalam tempoh tiga bulan 

selepas graduasi. Oleh demikian, graduan KV seharusnya merebut peluang untuk bersaing 

dalam industri pekerjaan dan menjadi pemangkin kepada negara berpendapatan tinggi. 

KV berjaya membuktikan 

graduannya mencapai sasaran 

yang ditetapkan. 

  

Graduan Kolej Vokasional (KV) boleh melanjutkan pengajian ke peringkat Ijazah Sarjana 

Muda dalam dua (2) keadaan berikut : 

 
 

(a) Menggunakan laluan Accreditation of Prior Experiential Learning  atau APEL  yang 

merupakan proses pengakreditan pengalaman pembelajaran terdahulu daripada MQA 

yang terbuka kepada graduan berusia 21 tahun ke atas. 



Laluan KV Page 6 
 

 

Atau  
 

 

(b) bagi graduan yang cemerlang, laluan terus selepas memperolehi diploma adalah : 

i. Mempunyai kelayakan Sijil Vokasional Malaysia (SVM) yang telah disetarakan oleh 

Lembaga Peperiksaan (LP) kepada 3 kredit Sijil Pelajaran Malaysia (SPM) iaitu : 

 PNGK Akademik   : 3.33; 

 PNGK Vokasional : 3.67; 

 Kepujian Bahasa Melayu (1104); 

 Kompeten semua Modul Vokasional;  dan 

 
ii. Mendapat kelulusan khas daripada Kementerian Pendidikan Tinggi (KPT) sehingga 

akreditasi penuh program diploma diperolehi. 

